	
	
	



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 11-Ի N 154-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/05.1/52-2024
26.01.2024

	«Հայաստանի Հանրապետության կառավարության 2021 թվականի փետրվարի 11-ի N 154-ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում եմ Նախագծի 1-ին կետի 1-ին ենթակետում «9.1-ին» բառերից հետո «ենթակետով» բառը փոխարինել «կետով» բառով։
	
	                         Ընդունվել է:

	ՀՀ աշխատանքի և սոցիալական հարցերի նախարարություն
	
	ՆՄ/ԱՀ/3376-2024
01.02.2024

	Համաձայն «Տարածքային կառավարման մասին» օրենքի 13-րդ հոդվածի 1-ին մասի 4-րդ կետի՝ մարզպետն իրականացնում է մշտադիտարկում կրթության բնագավառում տիրող իրավիճակի վերաբերյալ, որով պայմանավորված, առաջարկում ենք որոշման նախագծով նախատեսել, որ ԽՀՄ-ի հաշվետվությունները պետք է ներկայացվեն մարզպետի աշխատակազմ, որն, ամփոփած վիճակում, կցելով վերլուծությունը և իր կողմից ձեռնարկված միջոցառումների մասին տեղեկատվությունը, կներկայացնի ԿԳՄՍ նախարարություն:

	
	                        Ընդունվել է:

	Միևնույն ժամանակ, անհրաժեշտ է ԽՀՄ-ի կողմից իրականացված գործողությունների տվյալները, որոնց կապակցությամբ ներկայացվելու է հաշվետվություն, ներառել «Պարտադիր կրթությունից դուրս մնացած և պարտադիր կրթությունից դուրս մնալու ռիսկի տակ գտնվող երեխաների բացահայտման» էլեկտրոնային ենթահամակարգ, որը հընթացս հասանելի կլինի նաև Աշխատանքի և սոցիալական հարցերի նախարարությանը, այդ թվում Միասնական սոցիալական ծառայությանը՝ հետագա անելիքները ճշտելու և պլանավորելու նպատակով։

	
	   Ընդունվել է: Նախագծում կարգավորում է ավելացվել, որի համաձայն՝ կազմված հաշվետվությունները հնարավոր է ներբեռնել «Պարտադիր կրթությունից դուրս մնացած և պարտադիր կրթությունից դուրս մնալու ռիսկի տակ գտնվող երեխաների բացահայտման» էլեկտրոնային համակարգ:

	Նշագրման ձևաչափով ներկայացված՝ 
Առաջարկվող՝ 3.1 կետով լրացում
3.1 Պարտադիր կրթությունից դուրս մնալու ռիսկի տակ գտնվող են համարվում նաև՝
1) առաջին դասարան ընդունվող հաշմանդամություն   կամ կրթության առանձնահատուկ պայմանի կարիք ունեցող երեխաները․
2) առաջին դասարան ընդունվող ընտանիքում բռնության ենթարկված  երեխան․
3) միջնակարգ կրթության 2-րդ աստիճանի շրջանավարտները։

	
	
                Չի ընդունվել. 
տվյալ կետով առաջարկվող 1-ին և 2-րդ ենթակետերում նշված երեխաներին սույն կարգում որպես պարտադիր կրթությունից դուրս մնալու ռիսկի տակ գտնվող համարելը նրանց ավելի խոցելի և ավելի թիրախավորված կդարձնի: 
Կրթության 2-րդ աստիճանի շրջանավարտներին թիրախավորելը այս ծրագրի իրականացման հաջողության հետ կապելը նպատակահարմար չէ:

	Առաջարկվող լրացում՝ 5-րդ կետում
5-րդ կետը լրացնել հետևյալ բովանդակությամբ նոր նախադասությամբ.
«Նշված երեխաների տվյալները տրամադրվում են երեխայի բնակության վայրի խնամակալության և հոգաբարձության մարմնին (այսուհետ՝ ԽՀՄ)՝ երեխաների՝ պարտադիր կրթությանը ներգրավվածությունն ապահովելու նպատակով։»

	
	Ընդունվել է:

	Առաջարկվող՝ 5.1-5.4 կետերով լրացում
5․1․ Մինչև ընթացիկ տարվա հունիսի 15-ը
1) առաջին դասարան ընդունվող հաշմանդամություն ունեցող երեխաների տվյալները Միասնական սոցիալական ծառայությունը տրամադրում է ԽՀՄ-ին․
2) առաջին դասարան ընդունվող կրթության առանձնահատուկ պայմանի կարիք ունեցող երեխաների տվյալները ՀՀ կրթության, գիտության, մշակույթի և սպորտի նախարարությունը տրամադրում է ԽՀՄ-ին․
3) ընտանիքում բռնության ենթարկված երեխայի երեխայի տվյալները ՀՀ ոստիկանությունը տրամադրում է ԽՀՄ-ին։
5․2․ Սույն կարգի 5․1-րդ կետով սահմանված տեղեկատվությունը ստանալուց հետո՝ մեկ ամսյա ժամկետում ԽՀՄ ապահովում է պարտադիր կրթությունից դուրս մնալու ռիսկի տակ գտնվող երեխաների և նրանց ընտանիքների հետ պատշաճ աշխատանքի իրականացումը (հանդիպումների կազմակերպում, ուղղորդումներ և այլն)։
5․3․ Մինչև միջնակարգ կրթության 2-րդ աստիճանի ավարտման տարվա հունիս ամիսը՝ հանրակրթական ուսումնական հաստատությունները ձեռնարկում են անհրաժեշտ միջոցներ (երեխաների, ծնողների հետ պարբերաբար հանդիպումներ, միջոցառումների կազմակերպում և այլն)՝ երեխաներին միջնակարգ կրթության 3-րդ աստիճան տեղափոխվելու և պարտադիր 12 ամյա կրթություն ստանալու ուղղությամբ։ 













5․4․ Եթե հնարավոր չի լինում գտնելու սույն կարգով նախատեսված պարտադիր կրթությունից դուրս մնացած կամ պարտադիր կրթությունից դուրս մնալու ռիսկի տակ գտնվող երեխաներին, ապա ԽՀՄ-ը տասնօրյա ժամկետում տեղեկացնում է ՀՀ ոստիկանությանը, ով ձեռնարկում է միջոցներ երեխաներին գտնելու և երեխայի բնակության վայրի ԽՀՄ-ին տեղեկացնելու համար։ Հայտնաբերելու դեպքում եթե պարզվում է, որ անձի բացակայությունների պատճառը սոցիալական կարիքներով է պայմանավորված եղել, ՀՀ ոստիկանությունը հայտ է ներկայացնում Միասնական սոցիալական ծառայությանը՝ անձի սոցիալական կարիքները բավարարելու համար:

	
	




Չի ընդունվել՝ վերը նշված 3.1 կետը չընդունելու տրամաբանությամբ:


Չի ընդունվել. առաջարկվող 5.1-ին կետի տրամաբանական շարունակությունն է:


Չի ընդունվել. առաջարկվող 3.1-ին կետի 3-րդ ենթակետի տրամաբանական շարունակությունն է: Կարգով սահմանված մեխանիզմը ճիշտ գործարկելու և շահագրգիռ մարմինների՝ կարգով սահմանված պարտավորությունների պատշաճ իրականացման արդյունքում հնարավոր կլինի կանխարգելել կրթությունից դուրս մնալու ռիսկը, իսկ զրույցների կամ հանդիպումների արդյունավետությունը այս պարագայում կարևոր է, սակայն կարգի նկարագրության առարկա չէ: Կրթության 2-րդ աստիճանի շրջանավարտներին թիրախավորելը այս ծրագրի իրականացման հաջողության հետ կապելը նպատակահարմար չէ:




Չի ընդունվել. գործընթացի նկարագրությունը տրված է գործող կարգի 10-րդ կետում:

	6-րդ կետի 1-ին ենթակետը շարադրել հետևյալ խմբագրությամբ.
«1) ԽՀՄ-ին՝ ի դեմս համայնքի ղեկավարի.».

	
	Ընդունվել է:

	8-9-րդ կետերը շարադրել հետևյալ խմբագրությամբ.
«8. Սույն կարգի 2-րդ կետով և 3-րդ կետի 2-րդ և 3-րդ ենթակետերով սահմանված դեպքերում ինքնաշխատ եղանակով ստեղծվում է հայտ, որը հասանելի է ԽՀՄ-ին։ Տվյալ դեպքերում հայտերի ստեղծող է համարվում ԽՀՄ-ն:
9. Էլեկտրոնային ենթահամակարգում պարտադիր կրթությունից դուրս մնալու ռիսկի տակ գտնվող սովորողների կամ պարտադիր կրթությունից դուրս մնացած երեխաների վերաբերյալ հայտը ստանալուց հետո ԽՀՄ-ն երեք աշխատանքային օրվա ընթացքում ընդունում է հայտը և օրենսդրությամբ իրեն վերապահված լիազորությունների շրջանակում քայլեր է ձեռնարկում սովորողի կրթության շարունակականությունն ապահովելու համար։».

	
	Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/2472-2024
25.01.2024

	Հայտնում ենք, որ «Հայաստանի Հանրապետության կառավարության 2021 թվականի փետրվարի 12-ի N 154-ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  առաջարկություններ ու դիտողություններ չունենք։

	
	Ընդունվել է:

	ՀՀ ներքին գործերի նախարարություն
	
	43//10674-24
26.01.2024 

43//14216-24
01.02.2024

	    Ի պատասխան Ձեր 22.01.2024թ. թիվ 01/09.1/1466-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի փետրվարի 12-ի N 154-Ն որոշման մեջ լրացում կատարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։


        Սույն թվականի հունվարի 26-ին ՀՀ կրթության, գիտության, մշակույթի և սպորտի նախարարությունում տեղի ունեցած քննարկման արդյունքում,  առաջարկում եմ Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին ՀՀ կառավարության 2021 թվականի փետրվարի 11-ի թիվ 154-Ն որոշման և Հայաստանի Հանրապետության կառավարության 2021 թվականի փետրվարի 11-ի թիվ 154-Ն որոշման մեջ փոփոխություն կատարելու մասին 2023 թվականի նոյեմբերի 2-ի թիվ 1886-Ն որոշման մեջ փոփոխություններ կատարելիս անդրադառնալ և առավել մանրամասն նկարագրել շահագրգիռ և պատասխանատու կառույցների փոխհամագործակցության կապը՝ մասնավորապես հստակ նշել ինքնաշխատ եղանակով ստեղծված հայտը հասանելի է երեխայի հաշվառման, թե՞ բնակության վայրի խնամակալության և հոգաբարձության մարմնին։ 
       Միաժանական առաջարկում եմ, ծնողի կամ օրինական ներկայացուցչի կողմից արտերկիր մեկնելու նպատակով ներկայացրած դիմումների դեպքում՝ ուսումնական հաստատությունից ազատելու վերաբերյալ հրամանն ընդունել Հայաստանի Հանրապետությունից մեկնելու օրվանից 10 օր առաջ, իսկ հրամանն ընդունելուց 10 օր հետո համապատասխան հարցում կատարել ՀՀ ազգային անվտանգության ծառայությանը՝ Հայաստանի Հանրապետությունից մեկնելու փաստը հաստատելու համար։
        Հայտնում եմ նաև, որ Հայաստանի Հանրապետության սահմանային էլեկտրոնային կառավարման տեղեկատվական համակարգ ստեղծելու, դրա շահագործման կարգը և համակարգից օգտվողների ցանկը սահմանելու մասին  ՀՀ կառավարության  2006  թվականի հունիսի 22-ի թիվ 884-Ն որոշման համաձայն Հայաստանի Հանրապետության սահմանային էլեկտրոնային կառավարման տեղեկատվական համակարգից օգտվողների ցանկում չընդգրկված ՀՀ նախարարությունները և պետական կառավարման այլ մարմիններ նշված ցանկում կարող են ընդգրկվել՝ ելնելով իրենց առջև դրված խնդիրներից և գործառույթներից։   

	
	












Ընդունվել է: Կարգի 7-րդ կետը խմբագրվել է:













Չի ընդունվել, քանի որ ներկայացված առաջարկով սովորողին 10 օր առաջ հրամանով ազատելու դեպքում տվյալ սովորողն արհեստականորեն, բայց հիմնավոր կերպով կհամարվի պարտադիր կրթությունից դուրս մնացած:







Ընդունվել է ի գիտություն:

	Երևանի քաղաքապետարան
	
	01/13325-24
26.01.2024

	Ի պատասխան Ձեր՝ 2024 թվականի հունվարի 19-ի N 01/09.1/1466-2024 գրության՝ տեղեկացնում եմ, որ «Հայաստանի Հանրապետության կառավարության 2021 թվականի փետրվարի 12-ի N 154-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և դիտողություններ չկան:

	
	Ընդունվել է:

	ՀՀ արդարադատության նախարարություն
	
	/27.0.01/10333-2024
18.03.2024

	1. «Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով Հայաստանի Հանրապետության կառավարության 2021 թվականի փետրվարի 11-ի «Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին» N 154-Ն որոշման (այսուհետ՝ Որոշում) հավելվածի 5-րդ կետում լրացվող նոր նախադասության մեջ անհրաժեշտ է հստակեցնել, թե նշված երեխաների տվյալներն ու՞մ կողմից են տրամադրվելու երեխայի բնակության վայրի խնամակալության և հոգաբարձության մարմնին: 

	
	Ընդունվել է,  հավելվածի 5-րդ կետում լրացվող նոր նախադասությունը խմբագրվել է:  Նշված երեխաների տվյալներն էլեկտրոնային եղանակով  հասանելի են երեխայի բնակության վայրի խնամակալության և հոգաբարձության մարմնին, քանի որ հայտ ստեղծողը  խնամակալության և հոգաբարձության մարմինն է:

	2. Նախագծի 1-ին կետի 4-րդ ենթակետով նախատեսվում է Որոշման հավելվածի 8-9-րդ կետերը շարադրել նոր խմբագրությամբ, միաժամանակ, 8-րդ կետից հետո լրացվել է նոր կետ:  Նկատի ունենալով, որ տվյալ դեպքում 8-9-րդ կետերում փոփոխություն կատարելուց բացի նախատեսվում է նաև լրացում կատարել (նոր կետ լրացնել), ուստի Նախագծի 1-ին կետի 4-րդ ենթակետում «8-9-րդ կետերը շարադրել հետևյալ խմբագրությամբ» բառերն անհրաժեշտ է փոխարինել «8-9-րդ կետերը շարադրել նոր խմբագրությամբ, իսկ 8-րդ կետից հետո լրացնել նոր՝ 8.1-ին կետ» բառերով: 
3. Որոշման հավելվածի՝ նոր խմբագրությամբ շարադրվող 8-րդ կետի համաձայն՝ սույն կարգի 2-րդ կետով և 3-րդ կետի 2-րդ և 3-րդ ենթակետերով սահմանված դեպքերում ինքնաշխատ եղանակով ստեղծվում է հայտ, որը հասանելի է ԽՀՄ-ին։ Տվյալ դեպքերում հայտերի ստեղծող է համարվում ԽՀՄ-ն:
Նշված դրույթում պարզաբանման կարիք ունի կարգի 2-րդ կետին հղում կատարելու անհրաժեշտությունը, քանի որ Որոշման հավելվածի 2-րդ կետով սահմանվում է, թե որ անձինք են համարվում պարտադիր կրթությունից դուրս մնացած, այսինքն, կոնկրետ դեպք չի սահմանվում:
Միաժամանակ, հարկ է նշել, որ Որոշման հավելվածի 3-րդ կետի 3-րդ ենթակետով սահմանված է հետևյալ դեպքը.
 «3. Պարտադիր կրթությունից դուրս մնալու ռիսկի տակ գտնվող են համարվում 6-ից մինչև 19 տարին չլրացած՝ (…)
 3) հաստատություն, ՆՄՄԿ հաճախած, սակայն ծնողի (օրինական ներկայացուցչի) դիմումի (արտերկիր մեկնելու նպատակով) հիման վրա ուսումն անավարտ թողած սովորողները։»:
       Այսինքն, Որոշման հավելվածի նոր խմբագրությամբ շարադրվող 8-րդ կետի համաձայն՝ վերը նշված դեպքում ինքնաշխատ եղանակով ստեղծվում է հայտ, որը հասանելի է ԽՀՄ-ին։ 
Սակայն, հավելվածի նոր լրացվող 8.1-ին կետի համաձայն՝ արտերկիր մեկնելու նպատակով հաստատությունից, ՆՄՄԿ-ից սովորողին ազատելու վերաբերյալ սովորողի ծնողի (օրինական ներկայացուցչի) դիմումի առկայության դեպքում երեխայի բնակության վայրի ԽՀՄ-ն վերահսկողության արդյունքում խնդիր հայտնաբերելու դեպքում ստեղծում է համապատասխան հայտ:
Ելնելով վերը նշվածներից, հակասություն է առաջանում նոր խմբագրությամբ շարադրվող 8-րդ կետի և նոր լրացվող 8.1-ին կետի միջև: Առաջին դեպքում նշվում է, որ ծնողի (օրինական ներկայացուցչի) դիմումի (արտերկիր մեկնելու նպատակով) հիման վրա ուսումն անավարտ թողած սովորողների դեպքում ինքնաշխատ եղանակով ստեղծվում է հայտ, որը հասանելի է ԽՀՄ-ին, իսկ մյուս դեպքում նշվում է, որ նույն իրավիճակում սովորողի ծնողի (օրինական ներկայացուցչի) դիմումի առկայության դեպքում երեխայի բնակության վայրի ԽՀՄ-ն վերահսկողության արդյունքում խնդիր հայտնաբերելու դեպքում ստեղծում է համապատասխան հայտ: Տվյալ դեպքում հստակեցման կարիք ունի նաև, թե խոսքը ինչպիսի՞ խնդիր հայտնաբերելու մասին է:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Միաժամանակ, հարկ է նշել նաև, որ 8.1-ին կետի համարը տեքստից անհրաժեշտ է բաժանել միջակետով՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասով սահմանված պահանջը: Նույն դիտողությունը վերաբերում է նաև Նախագծի 1-ին կետի 5-րդ ենթակետով Որոշման հավելվածի նոր լրացվող 9.1-ին և 9.2-րդ կետերին:

	
	Ընդունվել է, խմբագրվել է:











Չի ընդունվել: Հաշվի առնելով, որ կարգի 2-րդ կետով և 3-րդ կետի 2-րդ և 3-րդ ենթակետերով սահմանված են ժամկետները, որոնց դեպքերում  անձը համարվում է պարտադիր կրթությունից դուրս մնացած կամ պարտադիր կրթությունից դուրս մնալու ռիսկի տակ գտնվող՝ այդ դեպքերում բացվում են հայտեր, որոնց հիման վրա են կատարվում համապատասխան աշխատանքները:






Ընդունվել է,  8.1-ին կետը խմբագրվել է:




































Ընդունվել է,  խմբագրվել է:



	4. Նախագծի 1-ին կետի 5-րդ ենթակետով Որոշման հավելվածի նոր լրացվող 9.1-ին կետում «պարտադիր կրթությունից դուրս մնալու ռիսկի տակ գտնվող դպրոցահասակ երեխաների՝» ձևակերպման մեջ «երեխաների» բառից հետո առաջարկում ենք լրացնել  «վերաբերյալ» բառը, իսկ «՝» կետադրական նշանը հանել: 

	
	Ընդունվել է,  խմբագրվել է:


	ՀՀ վարչապետի աշխատակազմ
	
	02/11/11408-2024
29.03.2024

	Սոցիալական հարցերի վարչություն
	
	

	1. Կառավարության 2021 թվականի փետրվարի 11-ի N 154-Ն որոշման հավելվածի (այսուհետ՝ կարգ)  5-րդ կետով նախատեսված է, որ  «Կրթական տեխնոլոգիաների ազգային կենտրոն» ՊՈԱԿ-ը յուրաքանչյուր ուսումնական տարվա սեպտեմբեր և հունվար ամիսներին, համեմատելով բնակչության պետական ռեգիստրի և կրթության կառավարման տեղեկատվական համակարգի տվյալները, կրթության, գիտության, մշակույթի և սպորտի նախարարություն (այսուհետ՝ նախարարություն) է ներկայացնում 6-ից մինչև 19 տարին չլրացած այն անձանց տվյալները, որոնք որևէ ուսումնական հաստատությունում հաշվառված չեն: Նախագծի 1-ին կետի 1-ին ենթակետով առաջարկվում է կարգի վերոհիշյալ կետում կատարել լրացում, ըստ որի նշված երեխաների տվյալներն էլեկտրոնային եղանակով հասանելի  կլինեն երեխայի բնակության վայրի խնամակալության և հոգաբարձության մարմնին: Գտնում ենք, որ առաջարկվող լրացման անհրաժեշտությունը բացակայում է, քանի որ կարգի 6-րդ կետով խնամակալության և հոգաբարձության մարմիններն արդեն իսկ ընդգրկված են «Կրթության կառավարման տեղեկատվական համակարգի» մաս կազմող էլեկտրոնային ենթահամակարգի տեղեկատվությանը հասանելիություն ունեցող շահագրգիռ և պատասխանատու կառույցների շրջանակում:

	
	Չի ընդունվել այն հիմնավորմամբ, որ սույն թվականի հունվարի 26-ին ՀՀ կրթության, գիտության, մշակույթի և սպորտի նախարարությունում տեղի ունեցած քննարկման արդյունքում, Հայաստանի Հանրապետության ներքին գործերի նախարարության կողմից ներկայացվել էր առաջարկ, համաձայն որի՝ «Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին ՀՀ կառավարության 2021 թվականի փետրվարի 11-ի թիվ 154-Ն որոշման և Հայաստանի Հանրապետության կառավարության 2021 թվականի փետրվարի 11-ի թիվ 154-Ն որոշման մեջ փոփոխություն կատարելու մասին 2023 թվականի նոյեմբերի 2-ի թիվ 1886-Ն որոշման մեջ փոփոխություններ կատարելիս անդրադառնալ և առավել մանրամասն նկարագրել շահագրգիռ և պատասխանատու կառույցների փոխհամագործակցության կապը՝ մասնավորապես հստակ նշել ինքնաշխատ եղանակով ստեղծված հայտը հասանելի է երեխայի հաշվառման, թե՞ բնակության վայրի խնամակալության և հոգաբարձության մարմնին։»:
Նշված առաջարկի հիմնավորումն այն էր, որ, եթե ինքնաշխատ եղանակով ստեղծված հայտը հասանելի է լինում միայն երեխայի հաշվառման խնամակալության և հոգաբարձության մարմնին, լինում են դեպքեր, երբ երեխան չի բնակվում հաշվառման վայրում, նրա բնակության վայրն այլ է, և այդ դեպքում  ստեղծված հայտը փակվում է: Այդ դեպքում գործընթացը շարունակելու որևէ իրավասություն այլևս չի լինում:
   Ելնելով վերոգրյալից՝ առաջարկվում է նշված երեխաների տվյալներն էլեկտրոնային եղանակով հասանելի  դարձնել երեխայի բնակության վայրի խնամակալության և հոգաբարձության մարմնին՝ երեխաների՝ պարտադիր կրթությանը ներգրավվածությունն ապահովելու նպատակով:


	2. Նախագծի 1-ին կետի 2-3-րդ ենթակետերի անհրաժեշտությունը ևս ենթակա է պարզաբանման, քանի որ դրանցով որևէ բովանդակային փոփոխություն չի կատարվում: Նույն դիտարկումն, ըստ էության, վերաբերելի է նաև 4-րդ ենթակետին, որտեղ՝
ա. կարգի 8-9-րդ կետերը նոր խմբագրությամբ շարադրելու փոխարեն կարելի է դրանցում կատարել անհրաժեշտ լրացումներ,
բ. կարգում լրացվող 8.1-րդ կետը երեխայի բնակության վայրի ԽՀՄ-ի համար սահմանում է երեխայի՝ արտերկիր չմեկնելու դեպքի հիմքով համապատասխան հայտ ստեղծելու պարտավորություն այն պարագայում, երբ կարգի՝  նոր խմբագրությամբ շարադրվող 8-րդ կետում արդեն իսկ նախատեսվում է, որ ուսումնական հաստատություն հաճախած, սակայն արտերկիր մեկնելու նպատակով ծնողի դիմումի հիման վրա ուսումն անավարտ թողած սովորող հայտնաբերվելու դեպքում ինքնաշխատ եղանակով ստեղծվում է հայտ, որի հիմքով ԽՀՄ-ն կարող է կարգով նախատեսված գործողություններ ձեռնարկել՝ առանց նոր հայտ ձևավորելու անհրաժեշտության:

	
	Նախագծի 1-ին կետի 2-րդ ենթակետը խմբագրվել է, 3-րդ ենթակետի փոփոխությունը բխում է  նախագծի 1-ին կետի 1-ին ենթակետով առաջարկվող լրացումից:


ա. Ընդունվել է:


բ.  Ընդունվել է, լրացվող 8.1-րդ կետը խմբագրվել է:

	3. Նախագծի 5-րդ ենթակետով կարգը լրացվում է խնամակալության և հոգաբարձության մարմինների կողմից մարզպետների աշխատակազմերին պարտադիր կրթությունից դուրս մնալու ռիսկի տակ գտնվող սովորողների կամ պարտադիր կրթությունից դուրս մնացած երեխաների վերաբերյալ հաշվետվություններ ներկայացնելու, իսկ վերջիններիս կողմից՝ նշված հաշվետվություններն ամփոփելու և համապատասխան վերլուծությամբ, ինչպես նաև ձեռնարկված միջոցառումների մասին տեղեկություններով հանդերձ նախարարություն ներկայացնելու կարգավորում նախատեսող 9.1-ին և 9.2-րդ կետերով: 
Պարտադիր կրթությունից դուրս մնացած երեխաների բացահայտման և ուղղորդման ոլորտում հաշվետվողականության և համապատասխան վիճակագրական տվյալների հավաքագրման մեխանիզմի անհրաժեշտությունը կարևորելու հետ մեկտեղ հարկ է նկատի ունենալ, որ՝
1) առաջարկվող լրացումները կարգի 9-րդ կետից անմիջապես հետո նախատեսելը խախտում է կարգով սահմանված գործողությունների տրամաբանական հաջորդականությունը (նպատակահարմար է քննարկել նշված կետերը 12-րդ կետից հետո լրացնելու տարբերակը),
2) լրացվող  9.1-ին կետը ենթակա է խմբագրման՝ բացառելով կարգի 5-րդ կետին հղումը և սահմանելով հաշվետվությունները ներկայացնելու կոնկրետ ժամկետներ (ժամկետների մասով դիտարկումը վերաբերելի է նաև լրացվող 9.2-րդ կետին),
3) նախագծում ստացված հաշվետվությունների կապակցությամբ բացակայում է որևէ դրույթ պարտադիր կրթությունից դուրս մնացած երեխաների բացահայտման և ուղղորդման ոլորտում աշխատանքների արդյունավետությունը բարձրացնելու ուղղությամբ նախարարության կողմից ձեռնարկվելիք քայլերի վերաբերյալ, որի պարագայում առաջարկվող կարգավորումը դառնում է ինքնանպատակ:
	
	















1) Ընդունվել է: 


2)  Ընդունվել է:




3) Հաշվի առնելով այն հանգամանքը, որ նախարարությունը պարբերաբար հաշվետվություն է ներկայացնում ՀՀ կառավարությանը պարտադիր կրթությունից դուրս մնացած երեխաների թվի վերաբերյալ և նկատի ունենալով այն հանգամանքը, որ Հայաստանի Հանրապետության կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Հանրակրթություն» բաժնի 2.1.1. կետով սահմանված միջոցառման կատարման պահանջներից է նաև թիրախային արդյունքներ ներկայացնելը, նախագծով առաջարկվում է նման կարգավորում:  

	4. Նախագծի հիմնավորման մեջ «Կարգավորման հարաբերությունների ներկա վիճակը և առկա խնդիրները» բաժնում   նկարագրված են կարգի առանձին դրույթներ, սակայն առկա խնդիրների վերաբերյալ վերլուծությունը բացակայում է:
	
	Ընդունվել է:

	5. Նախագծի ամփոփաթերթում կան շահագրգիռ մարմինների՝ պատշաճ կերպով չհաղթահարված դիտարկումներ: Օրինակ, աշխատանքի և սոցիալական հարցերի նախարարությունն առաջարկել է «ԽՀՄ-ի կողմից իրականացված գործողությունների տվյալները, որոնց կապակցությամբ ներկայացվելու է հաշվետվություն, ներառել «Պարտադիր կրթությունից դուրս մնացած և պարտադիր կրթությունից դուրս մնալու ռիսկի տակ գտնվող երեխաների բացահայտման» էլեկտրոնային ենթահամակարգում», որի կապակցությամբ  դիտարկումների վերաբերյալ ծանոթագրության սյունակում կատարված է «Ընդունվել է» գրառումը, մինչդեռ նախագծում նման կարգավորում առկա չէ: 
	
	Ընդունվել է, նախագծում ներառվել է կարգավորում:

	Տարածքային զարգացման և շրջակա միջավայրի հարցերի վարչություն

	
	

	Նախագծի վերաբերյալ առկա են հետևյալ նկատառումները.
1. Նախագծի 8.1-ին կետով սահմանվել է, որ «Արտերկիր մեկնելու նպատակով հաստատությունից, ՆՄՄԿ-ից սովորողին ազատելու վերաբերյալ սովորողի ծնողի (օրինական ներկայացուցչի) դիմումի առկայության դեպքում, երբ երեխայի բնակության վայրի ԽՀՄ-ն վերահսկողության արդյունքում բացահայտում է երեխայի՝ արտերկիր չմեկնելու վերաբերյալ փաստը, ստեղծում է համապատասխան հայտ»: Նախագծի կարգավորումներից պարզ է դառնում, որ խնամակալության և հոգաբարձության մարմնի (ԽՀՄ) գործառույթները համակարգում է համայնքը՝ ի դեմս համայնքի ղեկավարի: Արդյունքում, ներկայացված դրույթից պարզ չէ, թե համայնքի ղեկավարը, որպես տեղական ինքնակառավարման մարմին, ինչպե՞ս է բացահայտելու երեխայի՝ արտերկիր չմեկնելու վերաբերյալ փաստը՝ հաշվի առնելով օրենսդրությամբ տեղական ինքնակառավարման մարմիններին վերապահված լիազորությունները: Ուստի, գտնում ենք, որ ներկայացված կարգավորումը լրացուցիչ պարզաբնման և հստակեցման անհրաժեշտություն ունի:

	
	ԽՀՄ-ները երեխաների պաշտպանության առաջին օղակն են համայնքային մակարդակում, ու կրթության իրավունքը երեխային հիմնարար իրավունքներից մեկն է: Ցանկացած իրավիճակում, երբ ոտնահարվում են երեխայի իրավունքները, դրանով առաջինը զբաղվում է համայնքը:

	1. Նախագծի 9.1-րդ կետով սահմանվել է, որ «սույն կարգի 5-րդ կետով սահմանված՝ հունվար և սեպտեմբեր ամիսներին հաջորդող մեկ ամսվա ընթացքում ԽՀՄ-ն հայտնաբերված բոլոր երեխաների մասին հաշվետվություն (այսուհետ՝ հաշվետվություն) է ներկայացնում տվյալ մարզի մարզպետի աշխատակազմին (...)», իսկ 9.2-րդ կետով էլ սահմանվել է, որ «հաշվետվությունը ստանալուց հետո 5 աշխատանքային օրվա ընթացքում մարզպետի աշխատակազմն ամփոփված հաշվետվությանը կցելով համապատասխան վերլուծությունը և իր կողմից ձեռնարկված միջոցառումների մասին տեղեկությունը, ներկայացնում է Կրթության, գիտության, մշակույթի և սպորտի նախարարություն»: Մնչդեռ, նախագծի կարգավորումներից պարզ չէ, թե Երևան համայնքի դեպքում նախատեսված գործընթացը ինչպես է իրականացվելու: Հարկ է նշել, որ «Երևան քաղաքում տեղական ինքնակառավարման մասին» օրենքի 9-րդ հոդվածի համաձայն՝ «Տարածքային կառավարումը Երևանում իրականացնում է Հայաստանի Հանրապետության կառավարության կողմից լիազորված մարմինը: Հայաստանի Հանրապետության այլ օրենքներով, իրավական ակտերով մարզպետներին վերապահված լիազորություններն իրականացնում է Հայաստանի Հանրապետության կառավարության կողմից լիազորված մարմինն այնքանով, որքանով դրանք չեն հակասում սույն օրենքին»։ Ներկայացվածից պարզ է դառնում, որ համապատասխան գործընթացը, համաձայն նշված կարգավորման՝ իրականացվելու է տարածքային կառավարման բնագավառի համապատասխան նախարարության միջոցով, որը գտնում ենք, որ խնդրահարույց է և առաջարկում ենք այն լրացուցիչ քննարկել ՏԿԵ նախարարության հետ:

	
	[bookmark: _GoBack]Ընդունվել է: 12.1-ին և 12.2.-րդ կետերը խմբագրվել են:

	Տեսչական մարմինների աշխատանքների համակարգման գրասենյակ
	
	

	1. Նախագծի 2-րդ կետի 4-րդ ենթակետով առաջարկվում է գործող կարգի 8-րդ կետից հետո լրացնել նոր՝ 8.1-ին կետով, որի համաձայն՝ եթե խնամակալության և հոգաբարձության մարմինը (այսուհետ՝ ԽՀՄ) վերահսկողության արդյունքում բացահայտում է երեխայի՝ արտերկիր չմեկնելու վերաբերյալ փաստը, ստեղծում է համապատասխան հայտ: 
Վերոգրյալ դրույթի վերաբերյալ հարկ է նշել, որ Կառավարության 2016 թվականի   2-ի հունիսի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» N 631 որոշման (այսուհետ՝ ԽՀՄ կանոնադրություն) 9-րդ կետի 5-րդ ենթակետով, որը սահմանվում է ԽՀՄ-ի կողմից բացահայտման ենթակա հարցերի շրջանակը, երեխայի արտերկիր չմեկնելու վերաբերյալ փաստը բացահայտելու իրավասություն վերապահված չէ: 
Միաժամանակ, Նախագծով նոր խմբագրությամբ շարադրվող գործող կարգի 9-րդ կետի համաձայն՝ էլեկտրոնային ենթահամակարգում պարտադիր կրթությունից դուրս մնալու ռիսկի տակ գտնվող սովորողների կամ պարտադիր կրթությունից դուրս մնացած երեխաների վերաբերյալ հայտը ստանալուց հետո ԽՀՄ-ն երեք աշխատանքային օրվա ընթացքում ընդունում է հայտը և օրենսդրությամբ իրեն վերապահված լիազորությունների շրջանակում քայլեր է ձեռնարկում սովորողի կրթության շարունակականությունն ապահովելու համար:  
Հարկ է նշել, որ ո՛չ «Ընտանեկան օրենսգրքում», ո՛չ «Երեխայի իրավունքների մասին» օրենքում, ո՛չ էլ ԽՀՄ կանոնադրությամբ խնամակալության և հոգաբարձության մարմիններին սովորողի կրթության շարունակականությունն ապահովելու վերաբերյալ լիազորություններ վերապահված չէ: 
Ելնելով վերոշարադրվածից՝ Նախագծով առաջարկվող կարգավորումների՝ գործնական իրացումն ապահովելու նպատակով առաջարկում եմ կամ վերանայել Նախագծի մեջբերված կարգավորումները, կամ Կառավարության 2016 թվականի հունիսի 2-ի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» N 631 որոշմամբ ԽՀՄ-ին վերապահել համապատասխան լիազորություներ։ 

	
	













Չի ընդունվել այն հիմնավորմամբ, որ ԽՀՄ-ները երեխաների պաշտպանության առաջին օղակն են համայնքային մակարդակում, ու կրթության իրավունքը երեխային հիմնարար իրավունքներից մեկն է: Ցանկացած իրավիճակում, երբ ոտնահարվում են երեխայի իրավունքները, դրանով առաջինը զբաղվում է համայնքը:

	2. Նախագծի 1-ին կետի 1-ին ենթակետով առաջարկվում է գործող կարգի 5-րդ կետը լրացնել նոր նախադասությամբ առ այն, որ որևէ հաստատություն և ՆՄՄԿ-ում չհաշվառված երեխաների տվյալներն էլեկտրոնային եղանակով հասանելի լինեն՝ երեխայի բնակության վայրի ԽՀՄ-ին՝ երեխաների՝ պարտադիր կրթությանը ներգրավվածությունն ապահովելու նպատակով։ Մինչդեռ, գործող կարգի 6-րդ կետի 1-ին ենթակետով արդեն իսկ սահմանված է կրթության կառավարման տեղեկատվական համակարգի մաս կազմող էլեկտրոնային ենթահամակարգի տեղեկատվությանը հասանելիություն ունեցող շահագրգիռ և պատասխանատու կառույցների ցանկը, որոնց թվում է նաև ԽՀՄ-ն՝ ի դեմս համայնքի ղեկավարի։ 
Հետևաբար, քանի որ գործող կարգը արդեն իսկ ապահովում է տեղեկատվության հասանելիությունը ԽՀՄ-ին, առաջարկում եմ՝ Նախագծի 1-ին կետի 1-ին ենթակետը հանել: 















Միաժամանակ առաջարկում եմ՝ Նախագծում «վերահսկողություն» բառը փոխարինել «հսկողություն» բառով, քանի որ գործող օրենդրության տրամաբանությամբ վերահսկողությունը տեսչական գործառույթ է։

	
	Չի ընդունվել այն հիմնավորմամբ, որ սույն թվականի հունվարի 26-ին ՀՀ կրթության, գիտության, մշակույթի և սպորտի նախարարությունում տեղի ունեցած քննարկման արդյունքում, Հայաստանի Հանրապետության ներքին գործերի նախարարության կողմից ներկայացվել էր առաջարկ, համաձայն որի՝ «Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին ՀՀ կառավարության 2021 թվականի փետրվարի 11-ի թիվ 154-Ն որոշման և Հայաստանի Հանրապետության կառավարության 2021 թվականի փետրվարի 11-ի թիվ 154-Ն որոշման մեջ փոփոխություն կատարելու մասին 2023 թվականի նոյեմբերի 2-ի թիվ 1886-Ն որոշման մեջ փոփոխություններ կատարելիս անդրադառնալ և առավել մանրամասն նկարագրել շահագրգիռ և պատասխանատու կառույցների փոխհամագործակցության կապը՝ մասնավորապես հստակ նշել ինքնաշխատ եղանակով ստեղծված հայտը հասանելի է երեխայի հաշվառման, թե՞ բնակության վայրի խնամակալության և հոգաբարձության մարմնին։»:
Նշված առաջարկի հիմնավորումն այն էր, որ, եթե ինքնաշխատ եղանակով ստեղծված հայտը հասանելի է լինում միայն երեխայի հաշվառման խնամակալության և հոգաբարձության մարմնին, լինում են դեպքեր, երբ երեխան չի բնակվում հաշվառման վայրում, նրա բնակության վայրն այլ է, և այդ դեպքում  ստեղծված հայտը փակվում է: 
Ելնելով վերոգրյալից առաջարկվում է նշված երեխաների տվյալներն էլեկտրոնային եղանակով հասանելի  դարձնել երեխայի բնակության վայրի խնամակալության և հոգաբարձության մարմնին՝ երեխաների՝ պարտադիր կրթությանը ներգրավվածությունն ապահովելու նպատակով:





Ընդունվել է:




	
	
	



